
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR DISA NDRYSHIME NË VENDIMIN E KQZ-SË, NR. 23, DATË 05.02.2013 “PËR MIRATIMIN E MODELIT DHE SPECIFIKIMEVE TEKNIKE TË FLETËVE TË VOTIMIT PËR ZGJEDHJET PËR KUVENDIN, TË VITIT 2013”
Komisioni Qëndror i Zgjedhjeve në mbledhjen e datës 20.05.2013, me pjesëmarrjen e:
Lefterije
LLESHI (LUZI)-

Kryetare

Hysen 

OSMANAJ-

   
Anëtar


Klement
ZGURI-

     
Anëtar

Vera

SHTJEFNI-
               
Anëtar
Shqyrtoi çështjen me 

Objekt: 




Për disa ndryshime në vendimin e KQZ-së nr. 23, datë 05.02.2013 “Për miratimin e modelit dhe specifikimeve teknike të fletëve të votimit për zgjedhjet për Kuvendin, të vitit 2013”
Baza Ligjore: 
Neni 23, pika 1, gërma a, neni 97, pika 1, neni 98, të ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike,

VËREN
Komisioni Qendror i Zgjedhjeve, në bazë të neneve 97, pika 1, dhe 98 të Kodit Zgjedhor, me Vendimin nr. 23, datë 5.02.2013 “Për miratimin e modelit dhe specifikimeve teknike të fletëve të votimit, për zgjedhjet për Kuvendin të vitit 2013”  miratoi modelin e fletës së votimit për partitë politike, koalicionet  dhe kandidatët e propozuar nga zgjedhësit, që konkurojnë në zgjedhjet për Kuvendin të vitit 2013. Fleta e votimit duhet të ketë elementet e përcaktuara në nenet e sipërcituara. Fleta e Votimit duhet të ketë ngjyrë dhe formë të njëjtë për të gjitha zonat zgjedhore si dhe prodhimi i saj do të bëhet në blloqe pa kunërfletë. Gjithashtu fleta e votimit duhet të jetë prej letre, me ngjyrë, trashësi dhe elemente konfigurimi të tilla që të mos lejojnë leximin e votës në pjësën e pasme të saj. Fleta e votimit duhet të përmbajë dhe elemente sigurie te cilat garantojne sigurine e prodhimit dhe përdorimit të saj. Fleta e votimit përmban elemente teknike në formën e kodeve që identifikojnë zonën zgjedhore, qendrën e votimit, si dhe elemente të tjera identifikuese që nuk lexohen me sy të lirë. Ne përcaktimin e specifikimeve teknike KQZ pati parasysh eksperiencat e zgjedhjeve të kaluara për sa i përket numrit të subjekteve zgjedhore të rregjistruara në fletën e votimit. Në përfundim të procesit të regjistrimit të listave shumemërore nga partitë politike, koalicioneve dhe kandidatëve të propozuar nga zgjedhësit rezultoi se numri i tyre ishte më madh se në zgjedhjet e kaluara (66 parti politike dhe në dy zona zgjedhore ka dhe një kandidat të mbështetur nga zgjedhesit).  
Në këto kushte disa specifikime të modelit të fletës së votimit duhet te ndryshohen për tu përshtatur me numrin e subjekteve zgjedhore që do të marin pjesë në zgjedhje.

Në përfundim të hapjes së ofertave tekniko–ekonomike të procedurës prokuruese për përzgjedhjen e kompanise që do të prodhojë fletet e votimit për zgjedhjet për Kuvendin 2013, rezultoi se kompania që ka paraqitur dokumentacionin e  plotë të kërkuar dhe ka ofruar çmimin më të ulët është kompania sllovene “Cetis d.d”. Në dokumentacionin standart të kësaj procedure prokuruese kompanive iu është kërkuar që krahas formatit standart A3 të parashikuar, nisur edhe nga pritshmërite e numrit të madh të partive të regjistruara të ofrojnë edhe për mundësinë e perfshirjes në fletën e votimit të 67 partive. Kompania “Cetis d.d”,  ka ofruar prodhimin e fletës së votimit në dy variante:

a) Fletë votimi me përmasa 250 mm x 600 mm. Çmimi për njësi për prodhimin e fletës së votimit me këto përmasa është 11.8 lekë. Afati maksimal për prodhimin dhe dorëzimin në KQZ është data 13.06.2013.

b) Fletë votimi me përmasa 297 mm x 600 mm. Çmimi për njësi për prodhimin e fletës së votimit me këto përmasa është 13.62 lekë. Afati maksimal për prodhimin dhe dorëzimin në KQZ është data 13.06.2013.
Si rezultat i kërkesave të subjekteve politike për disa ndryshime në dizainin e fletës së votimit kompania sllovene “Cetis d.d”, me shkresën nr.4110/8 datë 20.05.2013, i është përgjgjur këtyre kërkesave në varësi të kapaciteteve të saj teknike, duke propozuar përsëri dy variante me dimensionet e sipërcituara duke përfshirë të gjitha ndryshimet e kërkuara. 
Miratimi i specifikimeve teknike është ne varësi të përcaktimit të një prej modeleve të sipërcituara. 
PËR KËTO ARSYE:
Mbështetur në nenin 23, pika 1 gërma a nenin 97, pika 1 dhe nenin 98 të Ligjit nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, 
VEND0SI:

1. Të ndryshoj pikën 1 të vendimit nr. 23, datë 05.02.2013  të  KQZ-së “Për miratimin e modelit dhe specifikimeve teknike të fletëve të votimit, për zgjedhjet për Kuvendin të vitit 2013”, ne lidhje me modelin e fletës së votimit sipas modelit bashkëlidhur këtij vendimi.

2. Të ndryshojë pikën 2 të vendimit nr. 23, datë 05.02.2013  të  KQZ-së “Për miratimin e modelit dhe specifikimeve të fletëve të votimit, për zgjedhjet për Kuvendin të vitit 2013, në lidhje me specifikimet teknike të fletës së votimit, sipas lidhjes nr. 1 bashkëlidhur këtij vendimi 

Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor brenda 5 ditëve nga shpallja e tij
Lefterije

LLESHI (LUZI)-         Kryetare

Hysen 

OSMANAJ-

     Anëtar


Klement

ZGURI-

     Anëtar

Vera


SHTJEFNI-
               Anëtar


                      Nr. 446 i Vendimit
      Data 20.05.2013 e Vendimit       Ora 18.00 e Vendimit

          Për disa ndryshime në vendimin e KQZ-së nr.23, datë 05.02.2013 “Për miratimin e modelit dhe specifikimeve teknike të fletëve të votimit, për zgjedhjet për Kuvendin të vitit 2013” 

